
Na osnovu članova 10. i 12. Zakona o udruženjima i fondacijama Bosne i 
Hercegovine („Službeni glasnik BiH“ br. 32/01,42/03,63/08) Osnivačka skupština 
Asocijacije snimatelja u Bosni i Hercegovini (u daljem tekstu:Udruženje) je na sjednici 
održanoj 17.07.2010.godine, u Sarajevu donijela 
 
 
 

S T A T U T 
Asocijacije snimatelja u Bosni i Hercegovini 

 
I OPŠTE ODREDBE 

 
Član 1. 

 
Ovim statutom uređuje se: naziv, sjedište i područje na kojem Udruženje djeluje, 
djelatnost Udruženja, svrha i programski ciljevi Udruženja, uvjeti i način učlanjenja u 
Udruženje i prestanak članstva, kao i prava, dužnosti i odgovornosti članova 
Udruženja, upravni organi Udruženja, način njihovog izbora, uvjeti i način opoziva, 
trajanje mandata, način odlučivanja i odgovornosti, način sticanja korišćenja i 
raspolaganja sredstvima Udruženja, način donošenja odluke o prestanku rada 
Udruženja, javnost rada, način donošenja statuta, izmjene i dopune statuta, pečat i 
zastupanje i predstavljanje Udruženja. 

 
Član 2. 

 
Udruženje je nevladina, nepolitička i neprofitna organizacija koje na principu 
slobodnog i dobrovoljnog pristupanja u članstvo Udruženja. 
  

Član 3. 
 

Udruženje okuplja svoje članove radi ostvarivanja ciljeva utvrđenih ovim Statutom a 
prije svega rješavanju svih  pitanja od interesa za filmske i televizijske snimatelje kao 
i njihove saradnike (rasvjetljivači, asistenti i scenski majistori), te rješavanju svih 
pitanja od interesa za filmske autore i bosanskohercegovački  film u cjelini. 
 
 
 
 
II NAZIV, SKRAĆENI NAZIV I SJEDIŠTE UDRUŽENJA 

 
Član 4. 

 
Naziv Udruženja je:  
 
Udruženje: Asocijacija snimatelja  u Bosni i Hercegovini,  
Udruga: Asocijacija snimatelja  u Bosni i Hercegovini,  
Удружење: Асоцијација сниматеља у Босни и Херцеговини 
Skraćeni naziv: AsuBiH, AsuBiH,АсуБиХ 
Naziv na engleskom jeziku:Association of  cinematographers in Bosnia and 
Herzegovina 

Član 5. 

 
Sjedište Udruženja  je u Sarajevu u ulici Mustafe Dovadžije br. 17 .  
 

Član 6. 
 
Udruženje će djelovati na cijeloj teritoriji Bosne i Hercegovine. 
Udruženje može otvarati urede/kancelarije izvan sjedišta na cijeloj teritoriji Bosne i 
Hercegovine u skladu sa Zakonom. Odluku o otvaranju ureda/kancelarije, donosi  
Skupština Udruženja. 
 

Član 7. 
 
Udruženje može promijeniti svoj naziv i sjedište o čemu odluku donosi Skupština 
Udruženja na način utvrđen ovim Statutom. 
  
III CILJEVI I DJELATNOST UDRUŽENJA 
 

Član 8. 
 
Ciljevi/djelatnosti  Udruženja su: 

a) zalaganje za unapređenje i razvitak snimateljske profesije kao i srodnih 
profesija 

b) zalaganje za kontinuirani razvitak bosansko hercegovačke kinematografije 
c) promicanje i zaštita slobode umjetničkog stvaralaštva 
d) Zalaganje za zaštitu filmskih djela svojih članova putem zakona o 

autorskim pravima, zakona o kinematografskom djelu i ugovorima u skladu 
sa međunarodnim standardima. 

e) Zalaganje za utjecaj na uvjete proizvodnje, prometa i prikazivanje filmova 
f) Zalaganje za sudjelovanje u pripremama za donošenje zakona, propisa i 

pravilnika koji utječu na filmsku proizvodnju i materijalni položaj članova 
g) Podrška pružanju pravne pomoći članovima udruženja 
h) Zalaganje za uspostavljanje profesionalnih standarda i jedinstvenog 

cjenovnika profesionalnih usluga, 
i) Ustanovljavanje i organizacija dodjele godišnje snimateljske nagrade 
j) Osiguravanje sredstava i načina za stručno usavršavanje članova, 

studijska putovanja, stipendije, festivali i sl. 
k) Organiziranje projekcija filmova, predavanja, filmskih radionica, izložbi 

vezanih za film, izdavanje stručnih časopisa i filmskih publikacija 
l) Razmjena iskustava sa televizijom i internet medijima, 
m) Razmjena iskustava sa srodnim udrugama u Bosni I Hercegovini i šire 
n) Predlaganje zaslužnih filmskih snimatelja radnika  za društvena priznanja, 

odlikovanja i nagrade 
o) Iniciranje i pokretanje inicijative za osnivanje granskog sindikata snimatelja 

i njihovih saradnika 
p) Sudjelovanje u rješavanju svih ostalih pitanja od interesa za filmske autore 

i bosanskohercegovački  film u cjelini 
 

Član 9. 

Udruženje ostvaruje svoje ciljeve na način određen Zakonom, ovim Statutom i drugim 
opštim aktima Udruženja. 
U ostvarivanju svojih ciljeva Udruženje se neće uključivati u predizborne kampanje 
niti će prikupljati sredstva za kandidate ili za finansiranje političkih stranaka. 
 

Član 10. 
Rad Udruženja je javan. 
 
Javnost rada osigurava se i ostvaruje pravodobnim i istinitim obavještavanjem 
članova Udruženja i putem javnog saopštavanja i to: 

- putem saopštenja za javnost, 
- putem javnih tribina, naučnih i stručnih skupova, 
- objavljivanjem naučnih i stručnih publicističkih radova, 
- putem internet prezentacije, 
- putem interaktivnih softver prezentacija 
- putem glasila koje Udruženje izdaje u skladu sa propisima o javnom 

informisanju. 
 
Odluku o osnivanju glasila Udruženja donosi Upravni odbor. 
 
IV POSTUPAK ZA PRIMANJE I ISKLJUČIVANJE ČLANOVA UDRUŽENJA  

 
Član 11. 

 
Osnivači stiču svojstvo člana danom registracije Udruženja. 
 
Svojstvo člana Udruženja može steći svako punoljetno fizičko lice koje je državljanin 
Bosne i Hercegovine, koje ima neophodne stručne kvalifikacije iz oblasti snimateljske 
profesije kao i srodnih profesija i drugih relevantnih naučnih oblasti i koje prihvata 
ciljeve i Statut Udruženja. Postati redovan član može postati samo profesionalni 
filmski ili televizijski snimatelj, asistent kamere, rasvjetljivač i scenski radnik. 
Udruženje će Pravilnikom precizirati kategorizaciju zanimanja članova Udruženja. 
 
 
V ČLANOVI UDRUŽENJA, PRAVA I OBAVEZE 
 

Član 12. 
 
Članstvo u Društvu je na bazi dobrovoljnosti i samoopredjeljenja. 
Članstvo u Društvu može biti redovno i počasno. 
 

Član 13. 
 
Redovno članstvo se stiče potpisivanjem pristupnice, a održava se redovnim 
plaćanjem godišnje članarine. 
Visinu godišnje članarine koju plaćaju članovi Udruženja propisuje Upravni odbor 
Udruženja na početku svake kalendarske godine. 

Odluku o prijemu u redovno članstvo donosi Upravni odbor Udruženja po prijemu 
potpisane pristupnice čiji sadržaj propisuje Upravni odbor. 
Podaci navedeni u prijavnici predstavljaju tajnu i ne smiju se prosljeđivati trećim 
licima. 
 Bliže odredbe o načinu učlanjenja Skupština će regulisati posebnim 
Pravilnikom. 
 
Počasnim članom Udruženja mogu postati fizička ili pravna lica koji su svojim 
djelovanjem posebno doprinijeli razvoju Udruženja. Počasni članovi nemaju pravo 
glasa. 
 
Odluku o prijemu u počasno članstvo donosi Skupština na prijedlog Upravnog odbora 
Udruženja. 
 
U Društvu se vodi registar članova.  
O obliku i sadržaju registra i načinu njegova vođenja odlučuje Upravni odbor 
Udruženja. 
 

Član 14. 
 
Redovni članovi Udruženja imaju pravo da: 
 

- biraju i budu birani u tijela Udruženja, 
- aktivno učestvuju u ostvarivanju ciljeva Udruženja, 
- budu blagovremeno informisani od strane Udruženja o radu i aktivnostima 

Udruženja, 
- doprinose ostvarivanju ciljeva Udruženja, 
- daju prijedloge, mišljenja i primjedbe na rad Udruženja i njenih tijela. 

 
Član 15. 

 
Redovni članovi Udruženja imaju obaveze da: 
 

- aktivno doprinose ostvarivanju ciljeva Udruženja, 
- učestvuju, u skladu sa interesovanjem, u aktivnostima Udruženja, 
- obavljaju poslove koje im povjeri Upravni odbor, 
- lobiraju materijalno jačanje Udruženja, 
- čuvaju i podržavaju ugled Udruženja, 
- se pridržavaju Statuta Udruženja. 

 
Član 16. 

 
Članstvo u Društvu prestaje na sljedeći način: 

- samovoljnim istupanjem člana koji o tome podnosi pismenu izjavu Upravnom 
odboru, 

- smrću člana, 
- usljed nepoštivanja i ozbiljnog kršenja Statuta Udruženja kada Odluku o 

razrješenju donosi Upravni odbor, 
- prestankom rada Udruženja, 

- nepaćanjem članarine 6 mjeseci uzastopno kada Odluku o razrješenju donosi 
Upravni odbor. 

 
Član 17. 

 
Svaki član Udruženja može istupiti iz Udruženja na osnovu pisane izjave o istupanju 
koju dostavlja Upravnom odboru Udruženja. 
Kao dan prestanka članstva smatraće se datum prijema izjave o istupanju. 
 
Član Udruženja koji istupi ili koji je isključen iz Udruženja dužan je izvršiti obaveze 
prema Društvu dospjele do dana prestanka članstva. 
 

Član 18. 
 
Član Udruženja koji grubo krši Statut, ne izvršava svoje obaveze prema Udruženju ili 
svojim postupcima nanosi štetu Udruženju ili narušava ugled Udruženja može biti 
isključen iz Udruženja. 
Prije donošenja odluke o isključenju, član Udruženja mora biti pismeno obaviješten o 
prijedlogu za isključenje, kao i razlozima zbog kojih se predlaže isključenje. 
Odluku o isključenju donosi Upravni odbor. 
Protiv odluke Upravnog odbora, u roku od 10 dana, može se izjaviti prigovor 
Skupštini Udruženja, čija odluka je konačna. 

 
Član 19. 

 
Svaki redovni član Udruženja obavezan je da plaća mjesečnu članarinu. 
Visinu članarine utvrđuje Upravni odbor posebnom odlukom na početku svake 
godine.  
 

Član 20. 
 
Osnovni način plaćanja članarine je lično uplaćivanje članarine Sekretaru Udruženja 
ili uplatom članarine na transakcijski račun Udruženja uz ovjeravanje plaćenog 
članstva u članskoj knjižici nakon priloženog dokaza o uplati. 
Ako se ukaže potreba, tražit će se i jednostavniji način prikupljanja članarine kroz 
odbitak od zarade kod obračunskih službi u kompanijama gdje članovi rade. 
 
VI ORGANI UDRUŽENJA 

Član 21. 
 
Organi Udruženja su:  

-  Skupština  
- Upravni odbor 
- Predsjednik Upravnog odbora, ujedno i Predsjednik Udruženja 

 
 
Skupština 

Član 22. 
 
Skupština Udruženja je najviši organ Udruženja, koju čine svi članovi Udruženja. 

Član 23. 

 
Skupština Udruženja nadležna je za: 
 

- donošenje Statuta, izmjene i dopune Statuta i drugih akata određenih 
Statutom, 

- donošenje Odluke o spajanju i razdvajanju, transformaciji, raspuštanju i 
prestanku rada kao i drugim statusnim promjenama Udruženja, 

- imenovanje i razrješavanje lica ovlaštenih za zastupanje Udruženja, 
- imenovanje i razrješavanje članova Upravnog odbora i drugih organa 

predviđenih Statutom, 
- usvajanje godišnjeg plana i programa rada na prijedlog Upravnog odbora, 
- usvajanje finansijskog plana i izvještaja, 
- razmatranje i usvajanje godišnjeg izvještaja Upravnog odbora, 
- obavljanje drugih poslova koji nisu u nadležnoti drugih organa Udruženja. 

 
Član 24. 

Skupština zasjeda redovno i vanredno. 
 
Redovne sjednice Skupštine se održavaju jednom godišnje i njih saziva Predsjednik 
Skupštine najmanje 15 dana prije održavanja. 
 
Vanredna sjednice Skupštine može da se sazove Upravni odbor ili može biti sazvana 
na zahtjev najmanje polovine redovnih članova Udruženja koji zahtjev sa imenima i 
svojeručnim potpisima dostavljaju Upravnom odboru, koji je dužan u roku od 30 dana 
sazvati vanrednu Skupštinu. 
Za vanredne sjednice Skupštine Upravni odbor je nadležan za sastavljanje dnevnog 
reda. 
 

Član 25. 
 
Skupština punopravno odlučuje ako je prisutna najmanje natpolovični broj članova 
Skupštine.  
Skupština donosi odluke nadpolovićnom većinom glasova prisutnih članova. 
 
 
Pravo glasa na Skupštini nemaju članovi koji do početka održavanja sjednice nisu 
izmirili obaveze prema Društvu. 
 

Član 26. 
 
Radom Skupštine upravlja Predsjednik Skupštine. 
Mandat predsjednika Skupštine traje četir godine, nakon koga može biti ponovo 
izabran, ali ne više od dva puta za redom. 
 
Predsjednik Skupštine je nadležan za: 



 7 

- organizovanje i sazivanje sjednica Skupštine, 
- predlaganje dnevnog reda, 
- predsjedavanje sjednicama Skupštine, 
- potpisivanje akata donesenih na Skupštini, 
- obavljanje drugih poslova koje mu odredi Skupština. 

 
Upravni odbor 

Član 27. 
 
Upravni odbor je izvršni organ Udruženja, koji se stara o sprovođenju ciljeva 
Udruženja utvrđenih Statutom. 
Upravni odbor ima 5 (pet) članova koji su birani od strane Skupštine. 
Mandat članova Upravnog odbora traje četiri godine, nakon koga član može biti 
ponovo izabran u Upravni odbor, ali ne više od dva puta za redom.  
Svaki član Upravnog odbora Udruženja ima jedan glas. 
Upravni odbor donosi odluke ukoliko za istu glasaju najmanje dva člana Upravnog 
odbora. 

 
 

Član 28. 
 
Upravni odbor obavlje sljedeće poslove: 

- izvršava odluke i zaključke Skupštine, 
- rukovodi radom Udruženja između dvije Skupštine i donosi odluke radi 

ostvarivanja ciljeva Udruženja, 
- povjerava posebne poslove pojedinim članovima, 
- donosi normativna akta potrebna za rad, 
- priprema prijedlog izmjena i dopuna Statuta, koji se dostavljaju Skupštini na 

usvajanje, 
- predlaže plan i program rada, 
- priprema materijale, informacije i analize za Skupštinu, 
- podnosi godišnji finansijski izvještaj i izvještaj o radu Skupštini, 
- priprema sjednice Skupštine, 
- odlučuje o raspolaganju imovinom Udruženja, 
- odlučuje o zaključivanju ugovornih sporazuma sa fizičkim i pravnim licima, 
- uspostavlja kontakte i saradnju sa državnim organima, ustanovama, 

nevladinim organizacijama i svim drugim institucijama u zemlji i inostranstvu, 
- prati realizaciju finansijskog plana rada Udruženja i donosi odluke o upotrebi 

sredstava Udruženja, 
- imenuje stalna i privremena radna tijela Udruženja, 
- donosi odluke o utrošku finansijskih sredstava Udruženja,  
- bira domaće i strane konsultante za izvršavanje zadataka u sklopu djelatnosti 

Udruženja, 
- obavlja i druge poslove koje mu povjeri Skupština. 
 

Član 29. 
 
Upravni odbor se sastoji od 5 (pet) članova. 



 8 

Upravni odbor bira lokaciju za sastanke i blagovremeno obavještava sva lica koja 
treba da prisustvuju. 
 

Član 30. 
 
Predsjednik Upravnog odbora ima sa mandat u trajanju od četiri godine i može biti 
ponovo izabran, ali ne više od dva puta za redom. 
Predsjednik Upravnog odbora predstavlja i zastupa Udruženje i ujedno obavlja 
funkciju Predsjednika udruženja. 
 
Predsjednik Upravnog odbora nadležan je za: 

- davanje izjava u javnosti, 
- sazivanje sastanaka Upravnog odbora Udruženja i predlaganje dnevnog reda, 
- predsjedavanje sastancima Upravnog odbora, 
- podnošenje godišnjeg izvještaja o aktivnostima Udruženja Skupštini Udruženja 
- potpisivanje finansijskih naloga, 
- odgovara pažnjom dobrog privrednika za poslovanje Udruženja, 
- nastupanje u odnosima sa trećim stranama, 
- čuvanje pečata udruženja, 
- vršenje i drugih poslova za koje je ovlašten Statutom ili koje mu povjeri 

Skupština Udruženja. 
 

Predsjednik Upravnog odbora Udruženja odgovoran je za svoj rad i rad Upravnog 
odbora, o čemu izvještaje podnosi Upravnom odboru i Skupštini. 
 
 

Član 31. 
 
Upravni odbor donosi Pravilnik o radu kojim pobliže uređuje odnose unutar Upravnog 
odbora u skladu sa ovim Statutom. 
 

 
Član 32. 

 
Udruženje ima svoj sekreterijat kojim uređuje odnose unutar Udruženja u vezi sa 
rasporedom i sistematizacijom radnih mjesta. Pravilnik o sistematizaciji radnih mjesta 
u sekreterijatu donosi Upravni odbor. 
 

Član 33. 
 
Sastanke Upravnog odbora saziva predsjednik Upravnog odbora. 
Sastanci se održavaju prema programu i potrebi, a najmanje jednom u dva mjeseca. 
Za vršenje određenih poslova Upravni odbor može obrazovati radna tijela, odbore, 
komisije i savjete. 

Član 34. 
 
Predjednik i članovi  Upravnog odbora mogu biti opozvni i prije isteka vremena na 
koje su izabrani i to: 

- na sopstveni zahtjev, 

- ako ne prisustvuju sastanku Upravnog odbora tri puta uzastopno bez 
opravdanih razloga, 

- ako svojim radnjama u vezi sa radom ruše ugled Udruženja. 
 
Inicijativu o opozivu Predsjednika,  može dati većina ukupnog broja članova 
Skupštine.Upravni odbor predlaže isključenje nekog od svojih članova a konačnu 
Odluku donosi Skupština dvotrećinskom većinom glasova. 
 
VII IMOVINA I RASPOLAGANJE SREDSTVIMA UDRUŽENJA 

 
Član 35. 

 
Imovinu Udruženja čine: prava intelektulane svojine, materijalna i novčana sredstva, 
koje Udruženje stiče u skladu sa Zakonom i ovim Statutom. 
 
Za obaveze prema trećim licima Udruženje odgovara cjelokupnom imovinom. 
 

Član 36. 
 
Sredstva koja Udruženje koristi za ostvarivanje svojih ciljeva i zadataka pribavlja iz: 

- članarina, 
- dobrovoljnih priloga i poklona javnih, fizičkih i pravnih lica, kako domaćih tako i 

inostranih, u gotovini, uslugama ili imovini bilo koje vrste, 
- državnih subvencija i ugovora sa državom, javnim institucijama, fizičkim i 

pravnim licima, kako domaćim tako i inostranim, 
- od sponzora Udruženja, 
- darova i poklona, 
- prihoda od kamata, dividendi, dobiti od kapitala, zakupnina, honorara i sličnih 

izvora pasivnih prihoda, 
- pripremom i organizovanjem edukativnih i  naučnih skupova, simpozijuma i 

konferencija, 
- pripremom i organizovanjem edukativnih materijala, uključujući brošure, 

module za učenje preko kompjutera i interneta, knjige i/ili kroz druga 
edukativna sredstva, 

- prihoda stećenih kroz ostvarivanje ciljeva i aktivnosti Udruženja kako je 
odreženo ovim Statutom, 

- drugih prihoda u skladu sa Zakonom i Statutom. 
 

Član 37. 
 

O sticanju prihoda, korištenju imovine i raspolaganju sredstvima Udruženja odlučuje 
Upravni odbor u skladu sa ovim Statutom i opštim aktima Udruženja. 
 

Član 38. 
 
Udruženje je dužno uredno voditi poslovne knjige u skladu sa prihvaćenim 
računovodstvenim principima i sastavljati finansijske izvještaje, saglasno važećim 
propisima. 

Član 39. 
 
Upravni odbor dužan je najmanje jednom godišnje podnijeti Skupštini Udruženja 
izvještaj sa podacima o imovini, korištenju imovine, prihodima i rashodima Udruženja 
i drugim pitanjima od značaja za raspolaganje imovinom i za finansijsko poslovanje 
Udruženja. 

 
VIII JAVNOST RADA UDRUŽENJA 

 
Član 40. 

 
Rad Udruženja je javan. 
 
Javnost rada Udruženja se ostvaruje na način utvrđen Zakonom i ovim Statutom. 
 

 
 

Član 41. 
 
Članovi Udruženja imaju pravo da budu redovno informisani o radu svih organa 
Udruženja. 
Izuzetno opštim aktom koji donosi Upravni odbor Udruženja, može se utvrditi da 
pojedine informacije, podaci i isprave, predstavljaju poslovnu tajnu. Istim aktom mogu 
se utvrditi odgovorna lica za korištenje i zaštitu informacija koje imaju karakter 
poslovne tajne. 
 
Za poslovnu tajnu ne mogu se odrediti podaci koji su javni po zakonu i drugim 
propisima, kao i podaci o kršenju zakona i drugih propisa. 

 
 

Član 42. 
 
Razmjena iskustava sa drugim udruženjima 
 
U cilju zbližavanja, upoznavanja i razvijanja prijateljskih odnosa, Udruženje razmjenu 
iskustava sa srodnim asocijacijama u zemlji i inozemstvu ostvaruje u skladu sa 
Zakonom i odlukama Skupštine. 
 
Udruženje se može učlaniti i udružiti u međunarodna udruženja sličnih djelatnosti ako 
djelatnost tih udruženja nije u suprotnosti sa Ustavom i Zakonom. 
 
Odluku o udruživanju, odnosno učlanjivanju Udruženja u saveze i druge oblike 
udruživanja donosi Skupština, na prijedlog Upravnog odbora. 
 
XI STATUT I DRUGI OPŠTI AKTI UDRUŽENJA 
 
Izmjene i dopune statuta 

Član 43. 
 
Inicijativu za izmjene i dopune Statuta može podnijeti svaki redovni član Udruženja. 
Inicijativa se podnosi Upravnom odboru pismenim putem i sa odgovarajućim 
obrazloženjem.  
 

Član 44. 
 
Prijedlog za izmjene i dopune Statuta utvrđuje Upravni odbor. Utvrđeni prijedlog 
dostavlja se Skupštini Udruženja pismenim putem i sa odgovarajućim obrazloženjem 
najmanje 30 dana prije održavanja Skupštine. 
 

Član 45. 
 

O izmjenama i dopunama Statuta odlučuje Skupština Udruženja na način utvrđen 
ovim Statutom. 
 

Član 46. 
 
Pored Statuta, organi Udruženja mogu donositi i druge opšte akte i to: 

- odluke, 
- pravilnike i 
- poslovnike. 

 
Opšti akti moraju biti saglasni zakonima i Statutu. 
 
 

 
Član 47. 

 
Na sastancima organa Udruženja obavezno se sačinjavaju zapisnici. 
Zapisnici moraju biti istiniti i moraju odražavati tok rada sastanka i sadržavati odluke 
koje su donijeli organi upravljanja na svojim sastancima i sjednicama. 
Zapisnici moraju biti potpisani. 
 
IX OBLIK I SADRŽAJ PEČATA I ZNAKA UDRUŽENJA 
 

Član 48. 
 
Udruženje ima pečat kružnog oblika promjera 30 mm. 
Unutar pečata stoji znak Udruženja i naziv sjedišta: Sarajevo, oko kojeg je opisan 
puni naziv Udruženja latiničnim pismom. 
 
Udruženje može imati i pečat sa znakom i nazivom Udruženja na engleskom jeziku. 
 
Udruženje može imati i više pečata, pri čemu se svaki pečat označava 
odgovarajućim brojem. Upravni odbor će donijeti odluku kojom se bliže uređuje način 
upotrebe i čuvanje pečata udruženja. 

Član 49. 

 
Udruženje ima svoj znak. 
 
Znak Udruženja: stilizirani prikaz filmske trake u osmougaoniku plavo žute boje sa 
upisanim nazivom udruženja «Asocijacija snimatelja u Bosni i Hercegovini» 
 
 
 
 
X ZASTUPANJE UDRUŽENJA 

Član 50. 
 
Udruženje zastupa Predsjednik  Upravnog odbora Udruženja na način propisan 
Zakonom i ovim Statutom.U slučaju sprječenosti Predsjednika Upravnog odbora 
zamjenjuje ga Predsjednik Skupštine na osnovu valjane i zakonito ovjerene 
punomoći. 
 
 
XII PRESTANAK RADA UDRUŽENJA i RASPOLAGANJE IMOVINOM I 
PREOSTALIM SREDSTVIMA UDRUŽENJA   
 

Član 51. 
 
Udruženje može prestati sa radom dobrovoljno ili po sili Zakona. 
 

Član 52. 
 
Udruženje prestaje sa radom dobrovoljno: 

- Odlukom Skupštine i to dvotrećinskom većinom svih članova Udruženja 
- Kada prestanu uslovi za ostvarivanje cilejva Udruženja ili 
- U drugim slučajevima predviđenim Zakonom. 

 
Član 53. 

 
Odlukom o raspuštanju Udruženja, donosilac odluke donosi plan likvidacije i imenuje 
likvidatora čije je dužnost da se stara o izvršenju plana likvidacije i o podnošenju 
zahtjeva za prijavu prestanka rada Udruženja nadležnim organima. 
 

 
Član 54. 

 
U prostupku likvidacije Udruženja iz imovine Udruženja izmiriće se sve dospjele 
zakonske obaveze kao i obaveze nastale prema trećim licima, a eventualna 
preostala imovina prenjet će se isključivo nevladinoj organizaciji koja ima srodnu 
djelatnost. 
 
XIII PRELAZNE I ZAVRŠNE ODREDBE 

Član 55. 
 
Tumačenje odredaba ovog Statuta daje Skupština. 
 

Član 56. 
 
Ovaj Statut stupa na snagu danom donošenja,a primjenjivat će se od dana upisa u 
Registar kod nadležnog Ministarstva. 
 
 
 
Sarajevo,  
Broj: 01/10 
Datum: 17.07.2010.godine 
 
                                                                                           Predsjednik Skupštine 

                                                                              Almir Đikoli 

